
eI e ST,
Tlotlego o entse moketjana wa teye bakeng
sa lelapa LOHLE.
“Ke batho ba bakae ba tlang ho tla
nwa teye, Koko?”

“Wena, nna, Mme, le Ntate.
Le kgaitsedinyana ya hao, Tshiamo.”




Tlotlego o bala dikopi tsa teye ha a ntse a di
ntsha ka kitjhineng.

“Nngwe, pedi, tharo, nne, le e nngwe bakeng sa Koko!”

” ,,Q.”,MWM

Tlotlego o ya setupung
mme o bea dikopi tsa teye
hodima tafole.



“Nngwe, pedi, tharo, nne, le ..?”

“Ke bona dikopi tse nne feelq,”
ho rialo Koko,

“empa re bahlano.”

“Ha ke ne ke le ka kitjhineng pele,
ho ne ho ena le dikopi tse hlano!”
Tlotlego a hoeletsa.

Tlotlego a bala dipoleiti tse ntle
tse nyane ha a ntse a di ntsha ka khabateng.

“Nngwe, pedi, tharo, nne, le hlano!

Ho na le poleiti bakeng sa motho ka mong.”

Tlotlego o ya setupung mme o bea
dipoleiti pela dikopi tsa teye.

“Nngwe, pedi, tharo, nne, le ...?”

“Ke bona dipoleiti tse nne feela monaq,”
ho rialo Koko,

“empa re bahlano.”

Tlotlego o bala dibiskiti ha a ntse a di ntsha ka setshelong.

“Nngwe, pedi, tharo, nne, le hlano!”

tlotlegos-tea-party_interior.indd 17 @ 2022/10/23 18:15‘ —



Tlotlego o ya setupung mme o
bea dibiskiti hodima dipoleiti.

2 Waem
\ 20 00005

R/

' 3} 0 '
A




“Nngwe, pedi, tharo, nne, le ...?”

“Ke bona dibiskiti tse nne feela,” ho rialo Koko,

“empa re bahlano.”

Tlotlego o ferekane haholo.

O a tseba hore o ne a ntse a bala hantle.

Pele o ne a ena le dibiskiti tse hlano,
mme jwale ho se ho ena le tse nne.

Ho tlile JWANG hore dibiskiti di haelle?

Tlotlego o bala dikhiubu tsa tswekere ha
a ntse a di ntsha ka setshelong.

“Nngwe, pedi, tharo, nne, le hlano!”

T

Tlotlego o tswela ka ntle setupung mme o
bea dikhiubu tsa tswekere hodima tafole.

Kgetlong lena, o na le bonnete ba hore
o utlwa motho a keketeha.

“Nngwe, pedi, tharo, nne, le ..?”

“Hlano!” ho hoeletsa lentswe ka
tlasa tafole.

Tlotlego o a inama mme o sheba ka tlasa tafole.
O makala a se a bona sete e felletseng ya teye e
tekilwe hantle ka tlasa tafole!

Ho na le kopi ya teye e nyametseng, poleiti, biskiti le
khiubu ya tswekere tse neng di nyametse.

Ha Mme le Ntate ba fihla ba tswa
mosebetsing, ba nwa teye kaofela o\
setupung moo.

Nngwe, pedi, ba bararo ba nwa
teye tafoleng,

mme ba babedi ba nwa
teye ka tlase!

